
tum odoris gratia redundante foris
conjectatur teneri thalamus Amoris.

Sompnes (l. sompnos) urget senior asino pervectus (1. provectus),

et in risus copiam solvit dei pectus,
clamat ‘io’, remanet sonus imperfectus,
viam vocis impedit vinum et senectus.
Inter hec aspicitur Cytheree natus,

vultus est sidereus, vertex est pennatus,

arcum leva possidet et sagittas latus:
satis potest conjici potens et elatus.
Sceptro puer nititur floribus perplexo,
stillat odor nectaris de capillo pexo;
tres assistunt Gratie digito connexo,
et Amoris calicem tenent genu flexo.
Appropinquant virgines et adorant tute

